
 
РЕФЕРАТ 

 
ЗА ИЗБОР НА НАСТАВНИК ВО СИТЕ НАСТАВНО-НАУЧНИ ЗВАЊА ПО ПРЕДМЕТОТ 

„МАКЕДОНСКИОТ ЈАЗИК ВО ДРАМСКИТЕ УМЕТНОСТИ“ НА ФАКУЛТЕТОТ ЗА ФИЛМСКИ 
УМЕТНОСТИ ПРИ ИНТЕРНАЦИОНАЛНИОТ УНИВЕРЗИТЕТ ЕУРОПА ПРИМА - СКОПЈЕ 

 
 
Наставно-научниот и уметнички совет на Факултетот за филмски уметности при 
Интернационалниот универзитет Еуропа Прима - Скопје,  на седницата одржана на ден 
30.04.2025 година, донесе Одлука со која не избра за членови  на Рецензентската комисија 
за избор на наставник по предметот „Македонскиот јазик во драмските уметности“, 60805 
Фраскатиева класификација, во сите наставно научни звања на Факултетот за филмски 
уметности.  
 
На конкурсот за избор на  наставници  во сите наставно-научни звања:  6.Научно подрачје: 
Хуманистички науки, Поле: 608 Драмски уметности, Област: 60805 (Друго) (Фраскатиева 
класификација) – 1 /еден/ извршител.), објавен во весникот „Нова Македонија“ од 
11.04.2025 година, за  предметот „Македонскиот јазик во драмските уметности“,  се 
пријави и поднесе документација кандидатот м-р Александар Јорданоски.  
Заблагодарувајќи се на довербата, формираната Рецензентска комисија, во состав:  
 
Проф. Јордан Плевнеш, 
Вонр. Проф. Гоце Ристовски, 
Вонр. Проф. Звонко Таневски 
 
врз основа на увидот во документите, има чест на Наставно-научниот и уметнички совет на 
Факултетот за филмски уметности при Интернационалниот универзитет Еуропа Прима - 
Скопје да му го поднесе следниов:   
 
 

ИЗВЕШТАЈ 
 

НАУЧНИ, СТРУЧНИ И ДРУГИ ОСТВАРУВАЊА НА КАНДИДАТОТ  
 

Александар Јорданоски е роден на 30 март 1975 година во Скопје. Средното образование 
го завршил во УСО „Јосип Броз-Тито“ во Скопје, на културолошка насока, каде што во 
рамките на матурската работа изработил проект посветен на постојаната поставка на 
народни носии од Република Македонија. Академското образование го стекнал на 
Универзитетот „Св. Кирил и Методиј“ – Филолошки факултет „Блаже Конески“ во Скопје, 
каде што дипломирал на групата Македонски јазик и јужнословенски јазици. Во 2002 
година го положил испитот за лектор пред Министерството за култура, а своето 
образование го надградил во 2015 година, на Институтот за македонски јазик „Крсте 



Мисирков“ – Скопје, со завршување на втор циклус студии по македонистика со 
комуникологија. Магистерската работа ја посветил на темата „Дијалектите на 
македонскиот јазик како духовно (нематеријално) културно наследство“. 

Професионалниот ангажман на Јорданоски е посветен на областа на културата, со особен 
акцент на заштитата и унапредувањето на културното наследство. Кариерата ја започнал во 
Републичкиот завод за заштита на спомениците на културата, каде што во периодот 2002–
2004 година работел како лектор по македонски јазик. Потоа, во Управата за заштита на 
културното наследство бил прво соработник, а потоа и советник за јазик и топоними (2005–
2012). Од 2012 до 2018 година бил раководител на Одделението за музејска дејност и 
заштита на нематеријалното културно наследство во Министерството за култура. 

Во понатамошниот тек на неговата кариера, од 2018 година наваму, Јорданоски извршувал 
повеќе раководни функции поврзани со афирмацијата и унапредувањето на културата на 
заедниците во Република Македонија, најпрво во рамките на Управата за афирмирање и 
унапредување на културата на припадниците на заедниците, а потоа и во Министерството 
за политички систем и односи меѓу заедниците. Од 2024 година ја продолжува оваа дејност 
како раководител на Одделението за афирмирање, унапредување и објавување на 
културното творештво и за грижа, негување и презентација на културното наследство на 
припадниците на заедниците во Министерството за односи меѓу заедниците. 

Александар Јорданоски бил активен член и соработник во бројни совети, комисии и 
работни групи од национално значење. Бил член на Советот за македонски јазик, Советот 
за заштита на духовното културно наследство и Националниот совет за културното 
наследство. Учествувал во подготовката на значајни стратешки документи, правилници и 
закони од областа на културното наследство, македонскиот јазик и културните политики. 
Како член или претседател, дал значаен придонес во комисиите за валоризација на 
нематеријалното културно наследство, во процесот на изработка на стратешки планови за 
развој на културата, како и во селекцијата на директори и административни кадри во 
националните установи. 

Со својот долгогодишен ангажман, Јорданоски се етаблирал и како истражувач и автор. 
Објавил значајни трудови и книги во областа на културното наследство, јазичната политика 
и културологијата, меѓу кои се издвојуваат делата Дијалектите на македонскиот јазик 
како нематеријално културно наследство, Културолошки точки на Македонија и бројни 
стручни и критички осврти објавени во реномирани списанија и издавачки куќи. Неговите 
истражувања се насочени кон правните, културолошките и идентитетските аспекти на 
јазикот и културното наследство, а како рецензент учествувал и во вреднувањето на 
капитални дела од македонската и регионалната културна продукција. 

Покрај стручната и научната работа, активно присуствува во јавниот културен и медиумски 
простор преку бројни гостувања, интервјуа и публицистички текстови. Неговите текстови и 
јавни настапи се насочени кон подигање на свеста за значењето на културното наследство, 
македонскиот јазик и културниот идентитет. 



Во рамките на својата кариера учествувал и на голем број семинари, конференции и 
меѓународни соработки, меѓу кои и активности поддржани од УНЕСКО и други релевантни 
институции, придонесувајќи во процесите на афирмација и заштита на културното 
наследство на национално и меѓународно ниво. 

Со својот професионален и научен ангажман, Александар Јорданоски претставува 
истакната личност во областа на културата, јазичната политика и заштитата на културното 
наследство во Република Македонија. 

 
ЗАКЛУЧОК 

 
Врз основа на приложената документација како и преку личниот увид во досегашната 
плодна и разновидна дејност на кандидатот, Рецензентската комисија констатира дека м-
р Александар Јорданоски со своите творечки и педагошки капацитети, целосно ги 
исполнува условите за избор во звањето Насловен доцент по предметот „Македонскиот 
јазик во драмските уметности“, на Факултетот за филмски уметности при 
Интернационалниот универзитет Еуропа Прима – Скопје. Рецензентската комисија овој 
Извештај и заклучоците во него му ги предлага на наставно научниот совет на Факултетот 
за филмски уметности.   

                                                                     
  РЕЦЕНЗЕНТСКА КОМИСИЈА: 
            

                                      Проф. Јордан Плевнеш, 
 

                                                                           
___________________________ 

 
                                                                          

                         
Вонр. проф. Гоце Ристовски, 

 
 

 
______________________________ 

 
                                                                           

 
                                                Вонр. Проф. д-р Звонко Таневски, 
 

 
 

______________________________ 
Скопје, 16.05.2025 


